
ҚР Қаржы вице-министрі Д. М. Кеңбеилдің Қазақстан Республикасы Парламент Мәжілісінің Әлеуметтік-мәдени даму комитетінде сөз сөйлеуі Астана қ., 2023 жылғы 2 маусым, сағ. 14.30 

Қайырлы күн құрметті депутаттар!

Өткен жылғы атқарылған жұмыс нәтижелері туралы, сондай-ақ мемлекеттік сатып алу саласындағы әзірленіп жатқан жаңалықтар туралы баяндауға рұқсат етіңіз.
Қаржы министрлігі мемлекеттік сатып алу саласын әлеуметтік-экономикалық жағдайды ескере отырып жетілдіруге әрдайым ден қояды.
Бүгінгі таңда мемлекеттік сатып алудың барлық рәсімдері толығымен автоматтандырылған.
Дүниежүзілік Банктің зерттеулеріне сәйкес, Қазақстанның электрондық мемлекеттік сатып алу жүйесі әлемдегі ең үздіктердің бірі болып табылады. 
Анықтама үшін: Global Data barometr ақпаратына сәйкес, Қазақстан мемлекеттік сатып алу деректерінің қолжетімділігінің әлемдік рейтингінде 109 елдің ішінде 3-орынға ие болды.
Бүгінде мемлекеттік сатып алу веб-порталында 100 мыңнан астам өнім беруші және 24 мыңнан астам тапсырыс беруші тіркелген. 2023 жылғы 5 айдың қорытындысы бойынша мемлекеттік сатып алу көлемі 6,7 трлн. астам теңгені құрады. 
Тікелей шарт жасасу арқылы бір көзден алу тәсілімен сатып алу көлемі 2023 жылғы 5 айдың қорытындысы бойынша 1,1 трлн теңгені құрады.
Анықтама үшін: Оның ішінде:
- ведомстволық бағынышты АҚ/ЖШС – 19%;
- табиғи монополия субъекттері – 22%;
- Заңдармен айқындалған тұлғалардан – 21%;
[bookmark: _GoBack]- өзге негіздер – 13%;
- Президент тапсырмасы бойынша Үкіметпен айқындалған тұлғалардан – 13%;
- ҚАЖК (КУИС) мекемелерінен ТЖҚ(ТРУ) сатып алу - 4%;
- қаржылық қызметтер, ғимараттарды жалға алу – 4%;
- зияткерлік меншік объектілері – 4%;
Өткен жылы «Мемлекеттік сатып алу туралы» Заң жаңартылды.
Осылайша, мемлекеттік сатып алу жүйесін жетілдіру шеңберінде бәсекелестікті дамытуға, сыбайлас жемқорлық тәуекелдерін азайтуға және сатып алу процестерін жеңілдетуге бағытталған бірқатар заңнамалық шаралар қабылданды, атап айтқанда:
- 2022 жылғы 1 шілдеден бастап құрылыс-монтаждау жұмыстары және жобалау бойынша сатып алулар рейтингтік – балдық жүйені пайдаланатын конкурстың жаңа тәсілімен жүзеге асырылады. (2023 жылғы 1 маусымдағы жағдай бойынша 1038,1 млрд. теңгеге 3582 шарт жасалды).
Бұл тәсіл конкурстық комиссия мүшелерінің қатысуынсыз сатып алу жеңімпазын автоматты түрде анықтайды (қаржылық орнықтылық, электрондық депозитарий).
- сатып алуды онлайн режимінде жүзеге асыруға мүмкіндік беретін электрондық дүкен енгізілді.
-  рәсімдерді оңайлату мақсатында негіздемелік келісімдерді пайдалана отырып жүргізілетін конкурстың жаңа тәсілі енгізілді. Бұл әдіс сатып алу процедураларын 2 айдан 30 күнге дейін қысқартты.
Заңда ең алдымен бәсекелес тәсілмен сатып алуды жүзеге асыру туралы талап белгіленген. 
Сондай-ақ, тапсырыс берушінің бірінші басшысының бір көзден сатып алуды негізсіз қолданғаны үшін дербес жауапкершілігі көзделген.
Осылайша, өткен жылмен салыстырғанда бір көзден сатып алу 39%-дан 25%-ға дейін қысқарды.
Бұдан басқа, бәсекелестік тәсілдермен өткізілген сатып алулар саны 877 мыңнан (2021 ж.) 1,6 млн. дейін (2022 ж.) өсті.
Қабылданған шаралар кешені 2021 жылмен салыстырғанда сатып алу қорытындыларына шағымдар санын 13,1 мыңға немесе үштен бір есеге қысқартуға мүмкіндік берді (01.01.2022 ж.- 39 051 шағым, 01.01.2023 Ж. - 25 941 шағым).
Бұдан басқа, ағымдағы жылы мәдениет және білім мекемелері үшін Заңға түзетулер енгізілді (19.04.2023 жылғы № 223-VII ҚРЗ).
Жоғарыда көрсетілген тапсырыс берушілер өнер туындыларын және көпшілік алдында мәдени құндылықтарды көрсетуді жүзеге асыру үшін тауарларды, жұмыстарды және көрсетілетін қызметтерді  бәсекелес тәсілдерді міндетті түрде өткізбей, бір көзден сатып алуға құқылы.
Өз кезегінде, Мемлекет басшысының құрылыс нарығын монополиясыздандыру және оны бәсекеге қабілетті дамыту жөнінде шараларды қабылдау мақсатында ағымдағы жылы шартты жеңілдіктердің жаңа өлшемшарттары енгізілді.
Енді шартты жеңілдіктерді есептеу кезінде аумақтық белгі және теріс мәндер түріндегі конкурстық баға ұсынысына әсер ететін қосымша өлшемшарттар ескерілетін болады.
Осылайша, жұмыстарды орындау аумағында тіркелген өнім берушіге 1% мөлшерінде шартты жеңілдік берілетін болады.
Аумақтық белгі құрылыспен байланысты емес жұмыстар (техникалық-экономикалық негіздемені, жобалау-сметалық құжаттаманы әзірлеу және ведомстводан тыс кешенді сараптама жөніндегі жұмыстарды қоспағанда) және құрылыс-монтаждау жұмыстары бойынша 400 мың айлық есептік көрсеткішке дейінгі мемлекеттік сатып алуларға қолданылады.
Бұл өлшемшарт шағын және орта бизнесті дамытуға және қолдауға, сондай-ақ тиісті өңірде салық түсімдерін ұлғайтуға септігін тигізеді.
Сонымен қатар, орындауында ағымдағы қаржы жылында жасалған мемлекеттік сатып алу туралы шарты бар әлеуетті өнім берушіден әрбір шарт үшін жалпы шартты жеңілдіктің 0,1%-ы алынады.
Теріс мәндер құрылыс-монтаждау жұмыстарына, ведомстводан тыс кешенді сараптама, ТЭН, ЖСҚ (ТЭО,ПСД) әзірлеу жөніндегі жұмыстарына және инжинирингтік қызметтерге қолданылатын болады.
Бұл мемлекеттік сатып алу көлемін біркелкі және әділ бөлуге, шағын және орта кәсіпкерлік субъектілерінің дамуына мүмкіндік бермей, барлық мемлекеттік сатып алуға қатысатын жекелеген ірі компаниялардың бүгінгі таңда қалыптасқан монополиялық жағдайын төмендетеді.
Өз кезегінде, қазіргі уақытта Мемлекет басшысының 2022 жылғы 1 қыркүйектегі Қазақстан халқына Жолдауында айтылған тапсырмасын орындау үшін «Мемлекеттік сатып алу туралы» жаңа Заңды әзірлеу бойынша жұмыстар жүргізілуде.
«Мемлекеттік сатып алу туралы» жаңа Заңның негізгі мақсаттары:
Біріншіден, рәсімдерді егжей-тегжейлі реттеместен заңға икемділік беру.
Екіншіден, сатып алынатын тауарлардың, жұмыстардың, көрсетілетін қызметтердің сапасын арттыру.
Үшіншісі, одан әрі цифрландыру есебінен сатып алу процесін оңайлату.
Бұл ретте формализм мен қажетсіз рәсімдерді болдырмауға ерекше назар аударылатын болады.
Осылай, жергілікті өзін өзі басқару органдары (IV-деңгейлі бюджет) үшін 3 000 айлық есептік көрсеткішке дейін бір көзден алу тәсілінің негізі көзделетін болады.
Бұл ретте, өзге тапсырыс берушілер үшін 100 айлық есептік көрсеткішке дейін тауарлар, жұмыстар мен қызметтер сатып алу мүмкіндігін көздеу жоспарлануда.
Көрсетілген негіздер үшін міндетті түрде бәсекелес тәсілдерді қолдану туралы талап қолданылмайтын болады.
[bookmark: _Hlk127554467]Бұдан басқа, ақшаны оңтайлы және тиімді жұмсау, сондай-ақ сатып алу процесін оңтайландыру мақсатында жылдық шарттарды үш жылға дейін ұзартуға мүмкіндік беру ұсынылады. 
Бұл негізінен күнделікті қажеттілікке арналған тауарлар мен қызметтерге қатысты (тазалау, жалға алу, көшелерді тазалау, жанар-жағар май).
[bookmark: _Hlk127554998]Төртіншіден, сатып алулар бойынша бірыңғай платформа құру.
Бүгінгі таңда бірлескен талқылаулар және заңнаманы өзекті мәселелерді анықтау бойынша жүргізілген талдаулар нәтижесінде Заң жобасы әзірленді (Мемлекеттік органдарға және ҰКП келісуге жіберілді, ПИ-96600).
Заң жобасының реттеушілік саясаттың консультативтік құжаты Заң жобалау қызметi мәселелері жөніндегі ведомствоаралық комиссияның 619–шы отырысында мақұлданды.
Заң жобасы ағымдағы жылдың қыркүйек айында Парламенттің қарауына енгізілетін болады.

Назарларыңызға рақмет!
